
Челтер чишмэ
(Уртанчылар төркеме өчен сәхнәләштерелгән кунел ачу кичэсе)







Кунел ачу кичәсе музыка залында  оештырыла. Залның бер урынына “Чишмә” ясала. Өй макеты теремкәй итеп бизәлә. Тычкан, Бака, куян, Төлке, Аю, Бүре катнашалар. Чишмә юлында чуп-чар аунап ята. Магнитофонда Чишмэ чылтыравы ишетелә. Вакыт – вакыт ул уфылдаган кебек тавышлар чыгара. 
Тычкан чыга.
Тычкан. Ашыйсы килэ, эчәсе килэ. (Чирәм өзеп ала). Тәмсез! (Чирәмне ыргыта).
Тычкан чишмә янына килә, чишмә телгә килэ.
Чишмә. 
Тыч-ч-ч-кан, дустым кил әле,
Минем  с-сулыш кысыла,
Тавышым да карлыкты,
Миңа азрак булыш әле.
Тычкан. 
Минем хәлем юк бер дә,
Суың гына эчим дә
Китим мин үз юлыма. (Теремкәй янына килеп). 
· Тук – тук- тук! 
· Теремкәйдә кем яши? (Теремкәйгә керә).
Сикереп Бака чыга.
Бака.Нинди рәхәт икән монда! Чишмә бар коенырга. (Суга сикермәкче була, аягын пыяла кисә). Ай-яй-яй, аягым?.. Бигрәк чүпле бу тирә. Юыйм әле аягымны, суында коеныйм да. (Суга керәдә тиз генә чыга).
Чишмә (уфылдап). Бака, дустым булсана, чүпләремне алсана.
Бака. Суың тәмсез, үзең ямьсез, син безгә кирәк түгел. Аягым да бик авырта, мин моннан китим әле. (Бака теремкәйгә килә).
-Тук-тук-тук! Теремкәйдә кем яши?
- Бу мин – Тычкан! Ә син кем?
- Мин – Бака. Мине  керт әле. (Теремкәйгә кереп китә).
Сикергәләп Куян чыга.
Куян. Монда Чишмә бар икән... Тавышы ишетелми, суын эчим әле.
Чишмә сулкылдап куя.
Чишмә. 
Куян, эчә күрмә суымны, тәмсез булыр ул сиңа.
Алчы зинһар, чүпләремне, агарга булыш миңа.
Куян (Чишмә суын эчеп карый). Суың чынлап тәмсез икән, ә минем уйныйсым килә.
Таяк белән суккалый, ул суккан саен Чишмә ах дип куя.
Куян (теремкәйгә китә). 
· Тук – тук-тук! Теремкәйдә кем яши?
· Бу мин – Тычкан.
· Бу мин- Бака. Ә син кем?
· Мин – Куян. Мине  керт әле. (Теремкәйгә кереп китә).

Култыклашып, Төлке белән Бүре чыга.

Икесе бергә.
Аланлыкта чишмә ага, ишетелми тавышы.
Бүре уйный,Төлке уйный: менә сиңа тамаша!(шаярышып уйныйлар).


Төлке. Уф, Бүре дус, эссе, су эчеп алыйк.
Буре. Мин су яратмыйм. Теге вакытта, син өйрәткәнчә, балык тотам дип койрыгым бозга катып калганнан бирле яратмыйм мин аны.
Чишмә. 
Сусадым, сусадым, булышыгыз миңа!
Чистартыгыз, зинһар, бу тәмсез суымны!

Төлке белән Буре теремкәйгә китәләр.
Төлке, Буре. 
-       Тук – тук-тук! Теремкәйдә кем яши?
-	Бу мин – Тычкан.
-	Бу мин- Бака. 
-	Бу мин – Куян. Ә сез кем?
-       Мин Төлке.
-       Мин Бүре.
Төлке.  Мине  керт әле. (Теремкәйгә кереп китә).
Бүре.  Мине  керт әле. (Теремкәйгә кереп китә).

Аю чыга.
Аю. Ай-яй, Чишмәкәй, син бик пычрангансың бит. Бу тирәдә  балалар бар иде кебек. (Аю балаларны чакыра). Балалар, килегез әле. Чишмәгә ярдәм итик! Чистартыйк әле үзен. 

Аю белән балалар Чишмәне, аның тирә- ягын чистарталар. Аю теремкәй янына килә, шакылдата.
-       Тук – тук-тук! Теремкәйдә кем яши?
-	Бу мин – Тычкан.
-	Бу мин- Бака. 
-	Бу мин – Куян. 
-       Бу мин - Төлке.
-       Бу мин -  Бүре.
Барысы бергә. Ә син кем?
· Мин Аю.  
 Җәнлекләр авырулары турында эйтәлэр.(тычкан- минем сулыш кысыла, бака – аягым авырта, куян – минем уйныйсым килә, буре – мин куркам, төлке - миңа эссе).

Аю аларны Чишмәгә чакыра.

Аю. Дусларым килегез монда, күрегез, Чишмә нинди чиста булды! Аның суы чистарды, сафланды.Әйдәгез әле, эчеп карагыз, тазарым китәрсез.

Чишмәдән су эчәләр.

Алып баручы. Чишмә суы бик шифалы, файдалы. Аны эчеп безнең дусларыбыз тазарды. Ә хәзер, әйдәгез, бергәләп җырлыйбыз.  
 


